
   Тĕлĕкре тĕллентĕн пĕринче –

Тăратăн чăнкă çыр хĕрринче.

Çурхи шыв пĕтĕрĕнсе çурать

Хăй çулне, çырма пулса пырать.

 

Çар уран. Шап-шурă кĕпепе.

Аркинчен тумлать шыв. Йĕп-йĕпе.

Çӳçенсе чĕтретĕн. Ал сулан.

Çавăнтах ахăлтатса кулан.

 

Вăйлă хум çапайрĕ çырана,

Кĕç çухатрăм куçăмран сана…

… Хăраса вăрантăм ыйăхран.

Кун çути палăрать тухăçран.

 

Хĕвелĕн пĕрремĕш урипе

Сĕвĕрĕл, инкекĕм, тĕпĕпех.

  